
Hyseni pér kompromisin e 6 tetorit: Pse u desh
té pritej deri né castet e fundit pér zgjedhjen e
Shiroka-Pulés?

oogog

Analisti Nehat Hyseni nga Presheva ka komentuar rrugén gé ¢oi né zgjedhjen e Justina Shiroka-Pulés
Presidente t&é Kosovés, duke e cilésuar 6 tetorin si njé moment t& pazakonté né historiné e re institucionale té
vendit.

Sipas tij, zgjidhja e ngércit presidencial erdhi vetém pasi politika e shtyu kompromisin deri né gastet e fundit,
pavarésisht se vendi ishte pérballur me krizé institucionale pér muaj té téré.

“Zgjedhja e Presidentit t& Republikés sé Kosovés mé 6 tetor 2026 do t€ mbahet mend si njé nga episodet mé té
vecanta té historisé sé re institucionale t& Kosovés. Rreziku i zgjedhjeve t& parakohshme ishte njé arsye, por mé
e réndésishme éshté se njé céshtje kushtetuese, gé kérkonte dialog politik, pérgjegjési shtetérore dhe
kompromis, u la pér t'u zgjidhur né minutat e fundit”, i tha Hyseni gazetés "Bota sot”.

Ai véren se ajo gé nuk u arrit gjaté javéve dhe muajve u realizua pér pak minuta, kur u bé i prekshém rreziku i
shpérndarjes s& Kuvendit dhe i nj& procesi tjetér zgjedhor. Hyseni e quan kété paradoks dhe pyet pse
marréveshja nuk u gjet mé herét.

Propozimi i kryeministrit Albin Kurti pér akademiken dhe kryetaren e Akademisé sé Shkencave dhe Arteve té
Kosovés, Justina Shiroka-Pula, si dhe pranimi i kandidaturés nga PDK-ja e udhéhequr nga Bedri Hamza, sipas
analistit, krijuan formulén qé i dha fund ngérgit. Shiroka-Pula u zgjodh Presidente né raundin e paré me 81 vota.

Hyseni e pérshkruan marréveshjen si njé lloj “aksham pazari® politik dhe ngre sérish pyetjen se pérse partité nuk
arritén té gjenin zgjidhje mé herét.

“Né njé krizé politike gé zgjati pothuajse dy vjet, njé emér i ri dhe njé marréveshje politike u gjetén brenda pak

minutash, duke mundésuar njé votim gé e kurseu vendin nga njé tjetér cikél zgjedhor. Kjo e bén té
pashmangshme pyetjen: pse u prit deri né até moment?”, shprehet ai.

Hyseni: Kushtetuta kérkon kompromis, politika prodhoi konfrontim

Kur analizon procesin e zgjedhjes sé& Presidentit, Hyseni rikujton se kérkesa pér shumicé té cilésuar éshté pjesé
e géllimshme e sistemit kushtetues. N& dy raundet e para duhen 80 vota, ¢ka nénkupton se shumica
parlamentare duhet t& sigurojé mbéshtetje edhe jashté kampit t& saj.

“Zgjedhja e Presidentit né sistemin kushtetues t& Kosovés éshté konceptuar si proces gé kérkon mé shumé se
shumicén e zakonshme parlamentare. Kjo nuk éshté vendosur rastésisht: synimi éshté gé Presidenti t& mos jeté
vetém produkt i njé partie, por rezultat i njé marréveshjeje mé té gjeré”, thoté Hyseni.

Ai e sheh si paradoks kryesor té krizés politike t& vitit 2026 faktin se Kushtetuta kérkonte marréveshje, ndérsa
kultura politike shpesh nxiste pérplasje.

“Kérkesa pér 80 vota né dy raundet e para e obligon shumicén geverisése t& kérkojé mhéshtetje pértej radhéve
té veta. Né demokracité e konsoliduara, kjo mund t& shérbejé si nxitje pér dialog; né sisteme partiake té
polarizuara, mund té kthehet né mjet bllokimi. Kosova u pérball me kété té fundit”, nénvizon ai.

Analisti ndalet edhe te marréveshja qé kryeministri Albin Kurti dhe LDK-ja arritén né fund t& gushtit pér
kandidaturén e Bekim Sejdiut pér President. Ndonése fillimisht u duk se ajo do té sillte zgjidhjen, kund&rshtimi
brenda LDK-sé& béri qé marréveshja té mos zbatohej.

“Marréveshja mes lideréve nuk mjafton nése nuk gjen mbéshtetje t& géndrueshme né grupet parlamentare.
Presidenti nuk zgjidhet pérmes deklaratave pér media; duhen vota, dhe ato kérkojné marréveshje t& miréfillté”,
shprehet Hyseni.

Al e rendit k&t&é mes mangésive t& réndésishme té funksionimit t& demokracisé parlamentare né Kosove.

Né vlerésimin e tij, PDK-ja pati rol t& réndésishém né ditét e fundit t& krizés. Partia e Bedri Hamzés nuk pranoi té
mbéshteste automatikisht kandidatin e propozuar nga LVV-ja dhe né negociata pérfshiu edhe ¢éshtjen e
ndryshimit té Ligjit pér Dhomat e Specializuara.

“Nga ana juridike, Presidenca dhe Specialja ishin ¢éshtje té ndara, por né politiké u lidhén me njéra-tjetrén.
Institucionalisht béhej fjalé pér dy procese, ndérsa né negociatat parlamentare ato u trajtuan né té njéjtén
tavolingé. Kjo déshmon se ¢éshtje t& ndara ligjérisht mund t& ndérvaren politikisht”, deklaron Hyseni.

Sipas tij, ndérthurja e kétyre céshtjeve ishte njé tipar i réndésishém i bisedimeve gé i parapriné zgjedhjes sé
Presidentes.

Hyseni e vendos krizén edhe né kontekstin e zhvillimeve jashté Kuvendit, né vecanti t& protestave pér Dhomat e
Specializuara. Ai thekson se presioni mbi vendimmarrjen vinte nga disa drejtime, jo vetém nga partité politike.

“Né Kuvend zhvilloheshin negociatat pér votat, ndérsa jashté tij shtohej presioni publik. Afati kushtetues
ushtronte trysni juridike, mundésia e zgjedhjeve sillte presion elektoral dhe protestat shtonin até politik. TE tre
faktorét u pérgendruan né té njéjtén dité dhe ndikuan né rrethanat e vendimit pérfundimtar”, thoté ai.

Megjithaté, analisti nénvizon se vendimet e institucioneve duhet t& merren gjithmoné né pajtim me kornizén
ligjore dhe kushtetuese.

Njé arsye pse kandidatura e Shiroka-Pulés u pranua, sipas Hysenit, ishte profili i saj akademik dhe institucional.
Ai vleréson se njé figuré qé nuk éshté drejtpérdrejt partiake mund t€ krijojé mé shumé mundési pér marréveshje
mes kampeve politike.

“Né politiké, profili i kandidatit mund t& keté po ag peshé sa ményra e arritjes sé marréveshjes. Njé kandidate
akademike me pérvojé institucionale dhe pa lidhje té drejtpérdrejta partiake ofronte hapésiré mé té gjeré pér
kompromis. Késhtu ndodhi me Justina Shiroka-Pulén: kandidatura e saj shérbeu si uré mes kampeve dhe béri té
mundur, né castet e fundit, até q& pér javé dukej e paarritshme”, shprehet Hyseni.

Ai e vleréson si domethénése gé Shiroka-Pula mori 81 vota, njé mé shumé se pragu prej 80 votash qé kérkohej
né dy raundet e para.

Hyseni kritikon ményrén e trajtimit t& krizés dhe thoté se kompromisi éshté i domosdoshém né demokraciné
parlamentare, por nuk duhet té arrihet vazhdimisht vetém kur koha po mbaron.

“Shteti nuk mund t€ drejtohet gjithnjé né minutat e fundit dhe Republika nuk duhet t& presé mesnatén pér &
marré vendime me réndési strategjike. Zgjedhja e Presidentit nuk duhet t& ndodhé vetém sepse po afrohet afati
kushtetues. Kompromisi éshté thelb&sor pér demokraciné parlamentare, por kur arrihet tepér voné, gytetarét
mbeten né dilemé nése po shohin ndértim té shtetit apo njé pazar té castit té fundit”, pohon ai.

Sipas Hysenit, pas késaj krize duhet t& ndryshojé jo vetém ményra si interpretohen dispozitat kushtetuese, por
edhe kultura politike e vendimmarrjes.

Hyseni paralajméron pér rrezikun e pérgendrimit t€ pushtetit

Analisti nga Presheva thoté se kriza duhet t& shérbejé si rast pér té reflektuar mbi ndarjen dhe balancimin e
pushteteve.

“Njé forcé politike & geveris dhe arrin t& ndikojé njékohésisht né zgjedhjen e Presidentit, Kryetarit t& Kuvendit
dhe institucioneve té tjera mund té grumbullojé pushtet t& madh politik. Kjo nuk lidhet vetém me njé parti, por me

cilésingé e demokracisé. Ajo mbrohet pérmes ndarjes sé pushteteve, kontrollit e balancés institucionale, opozités
fuinke<innale nivndanrit t8 navarr dhe medias <8 lird in vetdm duke shmannor nid shumird ahanlite” vlerdenn

Hyseni.
Ai shton se Kosova duhet té krijojé institucione gé kané mé shumé réndési se individét dhe udh&hegésit politike.

“Kosovés i duhet njé demokraci e institucioneve, jo e personaliteteve. Asnjé udhéheqgés, kushdo gofté&, nuk mund
té jeté mé i réndésishém se institucioni gé drejton”, thekson Hyseni.

Né mbyllje, ai e lidh krizén me nevojén pér njé kulturé té re politike. Sipas tij, patriotizmi nuk duhet t€ shprehet
vetém pérmes fjaléve pér historing, luftén, pavarésiné dhe shtetésiné, por edhe me respektimin e institucioneve.

“Patriotizmi né shekullin XXI nuk matet vetém me retorikén pér UCK-né, pavarésiné apo flamurin. Ka edhe
patriotizém institucional: respektimi i Kushtetutés, pranimi i kompromisit, mosshndérrimi i opozités né armik,
moskonsiderimi i shtetit si proné e shumicés dhe pranimi se edhe kundérshtari politik i pérket Republikés”,
deklaron ai.

Hyseni vleréson se zgjedhja e Shiroka-Pulés nuk duhet paré vetém si pérfundim i krizés, por edhe si mundési
pér té nisur njé etapé té re politike. Kosova, sipas tij, duhet t& synojé institucione té géndrueshme, jo vetém fitore
té njé partie ndaj tjetrés, sepse pushtetet ndérrohen, ndérsa institucionet duhet t& vazhdojné té géndrojné.

“Kosova nuk doli fituese sepse njé parti mposhti tjetrén. Ajo doli fituese sepse, né castin e fundit, partité
shmangén njé tjetér krizé institucionale. Por ky rezultat i minutés sé fundit nuk duhet té fshijé déshtimin e muajve
parapraké. Demokracia e pjekur nuk pret gé& koha té mbarojé pér t& negociuar. Kosova duhet té tregojé se di té
krijojé stabilitet, kompromis, ndarje t& pushteteve dhe pérgjegjési institucionale”, pérfundon Hyseni.

Mesazhin e tij, ai e pérmbledh me parimin g€, sipas tij, duhet t& udhéheqgé zhvillimin demokratik t& Kosovés:
“Pushteti fitohet me vota, por shteti ruhet me institucione.”

